
■ (anr/vi) Las fotografias che
cumparan ils proxims dis  sin la
pagina A fin Z ha Heinrich
Escher (1884–1939) fatg du-
rant l’Emprima guerra
mundiala. Il litinent colonel ha

fatg servetsch als cunfins gri-
schuns e retegnì cun ses apparat
da fotografar privat impres -
siuns da quel temp. Escher è stà
staziunà sin il Malögia ed al
Pass d’Umbrail. Là han las

truppas fatg guardia sur onn sin
passa 2000 meters. En il relasch
dad Escher sa chattan era foto-
grafias dublas che pussibilite-
schan da contemplar las illu -
straziuns en trais dimensiuns.

3D gia durant l’Emprima guerra mundiala

«Allegra» 
leventa simpatia

Tge influenza ch’in sulet pled ru-
mantsch po avair vesan ins vi da
la istorgia da la Polaca Ursula
Kròl. La scolasta primara da 47
onns s’interessescha fitg per au-
tras culturas. Ses interess per il ru-
mantsch ha cumenzà cun la reser-
vaziun d’in bigliet per il Bernina
Express. Sco confermaziun aveva
ella survegnì in e-mail titulà cun
ils pleds «Allegra Ursula». Quel
pled ha fascinà ella talmain ch’ella
ha fatg retschertgas davart questa
lingua e la finala decidì da ve-
gnir en il Grischun per empren-
der dapli sur dal rumantsch e sia
cultura. 

Impressaris vulan
suttascriver petiziun

La Societad svizra dals impressa-
ris appellescha da suttascriver sia
petiziun cunter la protecziun da
la cuntrada unilaterala. Ils terri-
toris da muntogna sajan betg mo
da proteger, mabain era da nizze-
giar, pretenda la petiziun. Quella
avertescha da la protecziun unila-
terala che na prendia nagin re -
sguard sin il svilup economic da
las regiuns muntagnardas e da
l’ur. La petiziun vegn sustegnida
d’associaziuns d’economia e dal
territori muntagnard, dentant era
d’associaziuns da turissem. 

Trumpf ha fatg 
svieuta da record

L’interpresa tudestga da tecnolo-
gia Trumpf ha fatg l’onn da fa -
tschenta 2013/14 ina svieuta da
record da passa 2,5 milliardas
euros. Era las duas filialas da
Trumpf Svizra, a Grüsch ed a
Baar, hajan pudì augmentar lur
svieuta sin 720 milliuns francs.

ABB e l’ energia
da vent e sulegl

Il concern d’energia ed automati-
ca ABB ha realisà il segund quar-
tal ina svieuta da bun 10 milliar-
das francs. Quai è tuttina bler sco
ils emprims trais mais da quest
onn. Il gudogn è perencunter sa
sminuì per 17% sin 636 milliuns
francs. Ordvart flaivla è stada la
sparta tecnica d’energia. Tenor
ABB haja il concern problems
cun projects gronds en l’industria
da vent ed en il sectur solar.

Roboter en il 
lai da Zervreila

Avant strusch in mais ha quai dà
ina derschentada da funs en il lai
da fermada Zervreila. Sut con-
trolla è vegnì lavà davent sedi-
ment. Ussa mesira l’Ovra electri-
ca da Zervreila quant sediment
ch’è propi svanì or dal lai cun 100
milliuns meters cubic aua. Per far
questa mesiraziun vegn in robo-
ter sfunsà sut l’aua dal lai da
Zervreila che sa chatta entadim la
Val Sogn Pieder.

Stgarpà suga da transport Scopi

En la Svizra è vegni tadlà da-
main radio l’ultim mez onn, en
la media tschintg minutas a di
pli pauc. En la Svizra tudestga
èn quai uss 118 minutas a di, en
la Svizra franzosa radund 100
minutas a di. Era procentual
han ils radios da la SRG pers au-
diturs, era sin donn e cust dals
emetturs privats.

En la Svizra tudestga han en
tut 88,2% da la populaziun
tschentà en almain ina giada a
di il radio. L’onn avant era quai
anc bunamain 1% dapli. Quai
communitgescha mediapulse e
public data. Ils radios da la SRG
han ina participaziun al martgà
da bun 65%. Quai è in pitschen
minus da 0,3%.

Pli paucs auditurs al radio

Aria umida e labila – aura variabla
Situaziun generala: Actualmain
influenzescha ina zona da pres -
siun auta sur la Scandinavia ed
ina zona da pressiun bassa en
l’Europa da l’ost l’aura en Svzra.
L’aria resta vinavant umida e labi-
la.
Oz: En la Bassa ualti sulegliv
e per gronda part sitg. En
las muntognas per gron-
da part neblì ed intgins
urizis. Temperaturas la
damaun enturn 15 grads, il
 suentermezdi enturn 25 grads.
Prognosas: Venderdi, sonda e du-
mengia parzialmain sulegliv.
Cunzunt en las muntognas sin-
guls urizis ed uradis locals. Tem-
peraturas da stad enturn 25
grads.

Berna vul auzar obstachels 
per survegnir pajaments directs

■ (rtr) Per ils purs pitschens pu-
dessi vegnir stretg ils onns pro-
xims. L’uffizi federal d’agricul-
tura vul numnadamain augmen-
tar ils criteris minimals per
ch’in manaschi puril haja il
dretg da retrair pajaments di-
rects da la confederaziun. E
senza daners vegnan in tgins a
ponderar sch’els vulan insum-
ma anc far vinavant. L’uniun
dals purs pitschens ha gia annun-
zià resistenza cunter ils plans 
da Berna. Autra è la situaziun en
il Grischun. L’administraziun
chantunala beneventa la midada,
l’Uniun purila grischuna na vul
en tutta cas betg far resistenza.

augment moderà
Il mument èsi uschia ch’in mana-
schi sto almain correspunder ad

ina plazza da 25%. En il futur
duai quella limita vegnir auzada
sin 30%. Tenor emprimas calcu-
laziuns pudessan da quai da 1000
manaschis uschia perder il dretg
da surve gnir pajaments directs.
L’uniun dals purs pitschens ha
perquai gia annunzià resi stenza.
Auter l’Uniun purila grischuna.
Els na veglian betg far opposiziun
cunter las midadas, di Hansjörg
Hassler, il president da l’uniun. I
saja stà previsibel che quella mi-
dada vegnia. I sa tractia d’ina me-
sira fitg moderada che haja
strusch consequenzas per il Gri-
schun.

32 manaschis purils pertut-
gads

Quai conferma era Valentin Luzi
da l’Uffizi chantunal d’agricul-

tura. Dals bun 2300 manaschis
purils grischuns crudassan mo
gist 32 sut la limita nova. E da
quels na vegnian era betg tuts a
dar si il manaschi. Tschels pos -
sian senz’auter s’adattar a la nova
situaziun, è Luzi per svadì. Me-
dem vesa quai Hansjörg Hassler.
Insaquants vegnian a chattar vias
per era survegnir vinavant paja-
ments directs da la confedera -
ziun. Forsa ch’els tegnian in u
l’auter animal dapli u ch’els cul-
tiveschian dapli funs. Plinavant
saja uschia che l’administraziun
federala veglia era sbassar il temp
da lavur annual da 2800 uras sin
anc 2600 uras. E quai mitigie-
schia in pau las consequenzas da
tschellas mesiras. Insumma ve -
gnian ils criteris e la basa da cal-
culaziun per ils pajaments di-
rects simplamain adattads a la
realitad dad oz, di Luzi. Quai
che saja nairas uras. Il svilup
tecnic haja accelerà la lavur dals
purs en stalla e sin il funs.

Anc han ils manaschis pi -
tschens temp da ponderar tge
ch’els vulan far. Las midadas po
il cussegl federal dal reminent
decider en atgna reschia. Sco igl
è stà d’udir da l’Uffizi federal
d’agricultura vegnia quai den-
tant anc a dar ina consultaziun
tar las organisaziuns interessa-
das. Ils criteris novs per surve -
gnir pajaments directs pudessan
lura ir en vigur l’en tschatta da
l’onn 2016.Vatga sin porta-stalla. Keystone

■ CoLuMna

La suga da tracziun da la pendi-
culara da transport sin il Scopi
tar l’implant militar en Val Me-
del è stgarpada. Quai ha il ple-
dader d’armasuisse, Kai-Gunnar
Sievert, confermà a Radiotelevi -
siun Svizra Rumantscha. Sche la
suga saja vegnida stgarpada avant
bun duas emnas pervi dal cha-
metg u betg n’è betg cler. Actual-
main vegnia il donn intercurrì.
Persunas n’èn betg vegnidas bles-
sadas.

La pendiculara da Scopi è ve -
gnida construida per far trans-
ports da material per pudair baje-
giar la nova pendiculara da persu-
nas che maina da Stgegia sin il
Scopi. Las lavurs da construcziun
vid la nova pendiculara na s’en-
tardian betg pervi da quel incap
tecnic. Fin che la suga vegn rem-
plazzada vegnia il material trans-
portà cun la pendiculara veglia. I
vegn quintà che la reparatura cuz-
zia fin quest atun.

Pendiculara da transport sin il Scopi. foto rtr

Betten im Flüeli werden
für neue Flüchtlinge 
benötigt 

Sesselrücken: Das BT
stellt die neuen 
Grossräte vor
BT und SO erhältlich an Ihrem Kiosk

